LIGJ
Nr.9304, daté 28.10.2004

PER LEGALIZIMIN DHE URBANIZIMIN E ZONAVE INFORMALE

Né mbéshtetje té neneve 78 dhe 83 pika 1 té Kushtetutés, me propozimin e Késhillit té
Ministrave,

KUVENDI
| REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Objekti i ligjit

Ky ligj ka pér objekt:

a) legalizimin e ndértimeve pa leje né zonat informale, té pércaktuara sipas procedurave té
kétij ligji;

b) urbanizimin e zonave té zéna nga ndértimet e banesave pa leje, t& emértuara “informale”,
pér integrimin e tyre né zhvillimin territorial e infrastrukturor té vendit dhe pérmirésimin e kushteve té
jetesés né to.

Neni 2
Fusha e zbatimit

1. Ky ligj zbatohet pér efekt legalizimi dhe urbanizimi né ndértimet pa leje brenda territorit té
zonés informale, té pérfunduara né castin e hyrjes né fuqi té kétij ligji pér rastet:

a) gé legalizohen né pérputhje té ploté me studimin urbanistik té zonés informale té miratuar;

b) gé legalizohen pasi ridimensionohen pér t’u pérshtatur me studimin urbanistik té zonés
informale té miratuar;

C) gé prishen, pasi vijné né kundérshtim me studimin urbanistik té zonés informale té miratuar.

2. Jané objekt legalizimi:

a) ndértimet e banesave pa leje, duke pérfshiré edhe sipérfaget me funksion jobanimi brenda
tyre;

b) ndértimet pa leje me funksion arsimor e shéndetésor;

¢) ndértimet e vecanta pa leje, té ndértuara me lejen e pronarit té truallit, kur jané né pérputhje
me studimin e miratuar té zonés pérkatése dhe plotésojné kushtet e nenit 77 té ligjit nr.8405, daté
17.9.1998 “Pér urbanistikén”.

Neni 3
Pérkufizime

1. “Zoné informale”, e miratuar nga Késhilli i Rregullimit t& Territorit t¢ Republikés sé
Shqipérisé (KRRTRSH), éshté:

a) zona e ndértuar pa u bazuar né studime urbanistike;

b) zona e z&né nga ndértime té banesave pa leje;

C) zona gé nuk gézon mbrojtje té vecanté nga aktet ligjore e nénligjore né fuqi.

2. “Ndértim pa leje” éshté objekti i ndértuar nga shtetasi brenda territorit té pércaktuar “Zoné
informale”, pér té cilin nuk jané respektuar procedurat e pércaktuara né ligjin nr.8405, daté 17.9.1998
“Pér urbanistikén”.

3. “Urbanizim” éshté pércaktimi i béré né nenin 1 pika 16 té ligjit nr.8405, daté 17.9.1998



“Pér urbanistikén”.

4. “Legalizim” éshté pajisja me dokumentin e lejes sé legalizimit, né pérputhje me kérkesat e
kétij ligji dhe kriteret e pércaktuara nga studimi urbanistik i zonés informale, pas zgjidhjes sé
pronésisé mbi parcelén ndértimore.

5. “Leje legalizimi” é&shté akti administrativ, i cili bashké me dokumentacionin tekniko-ligjor
paragitet pér regjistrimin e objektit né Zyrén e Regjistrimit té Pasurive té Paluajtshme.

6. “Parcela ndértimore” éshté sipérfagja nén objekt plus sipérfagen funksionale té saj.

KREU II
PERGJEGIESITE DHE DETYRIMET E SUBJEKTEVE PERKATESE

Neni 4
Respektimi i procedurave

Ndértimet pa leje né zonén informale legalizohen duke respektuar né ¢do rast procedurat e
pércaktuara né legjislacionin pér urbanistikén.

Neni 5
Agjencia e Legalizimit dhe Urbanizimit té Zonave Informale

1. Agjencia e Legalizimit dhe Urbanizimit té Zonave Informale bashkérendon punén me
organet gendrore shtetérore dhe njésité e geverisjes vendore pér:

a) hartimin e studimeve urbanistike;

b) njésimin e procedurave pér procesin e urbanizimit dhe legalizimit té zonave informale;

¢) sigurimin e fondeve nga Buxheti i Shtetit pér urbanizimin e zonave informale

2. Ministri, g& mbulon veprimtariné shtetérore té planifikimit té territorit, nxjerr udhézim pér
procedurat e mbledhjes dhe pérpunimit té t& dhénave pér ndértimin e banesave pa leje né zonat
informale.

3. Ményra e organizimit dhe e funksionimit té késaj Agjencie pércaktohet me vendim té
Késhillit t& Ministrave.

Neni 6
Detyrat e njésisé sé urbanistikés té njésisé sé geverisjes vendore

Sipas Kkétij ligji, njésité e urbanistikés prané njésive té geverisjes vendore kané kéto detyra:

a) verifikojné gjendjen reale té ndértimeve;

b) béjné pérditésimin teknik té planvendosjes né terren té ndértimeve té banesave pa leje dhe
té territoreve té zéna nga kéto té fundit, né kufijté dhe shtrirjen sipérfagésore té zonés informale, té
miratuar nga KRRTRSH-ja;

¢) hartojné detyrat e projektimit pér studimet urbanistike, sipas pércaktimit té nenit 8 té kétij

ligji.

Neni 7
Detyrimet e shtetasve pér legalizimin e ndértimeve pa leje

Pér ndértimet pa leje, shtetasit detyrohen:

a) gé pér njé periudhé 3-mujore nga hyrja né fugi e kétij ligji, t& béjné prané njésisé sé
urbanistikés té njésisé sé geverisjes vendore pérkatése vetédeklarimin e ndértimit pa leje gé kané
pérfunduar dhe té sipérfages sé zéné, sipas formularit, gé i bashkélidhet kétij ligji;

b) gé té paragesin né njésiné e urabanistikés té njésisé sé geverisjes vendore pérkatése
dokumentacionin e ploté tekniko-ligjor, sipas formularit té miratuar me vendim té Késhillit té
Ministrave, brenda njé periudhe njévjecare pas miratimit té studimit urbanistik té zonés informale.

KREU Il
PROCEDURAT



Neni 8
Etapat e realizimit té procesit té legalizimit

Procedurat pér realizimin e procesit té legalizimit jané:

a) vetédeklarimi nga ana e shtetasve i ndértimeve pa leje dhe i territorit té zéné nga ndértimi i
banesés brenda zonés informale;

b) kérkesa e argumentuar e njésisé sé geverisjes vendore, pas evidentimit té sipérfages sé zéné
nga ndértimi i banesave pa leje, pér pérfshirjen e tyre né procesin e urbanizimit dhe té legalizimit. Kjo
kérkesé depozitohet né Sekretarinég Teknike té Késhillit t& Rregullimit t& Territorit t¢ Republikés sé
Shqipérisé (KRRTRSH) brenda gjashté muajve nga mbarimi i afatit t& pércaktuar né shkronjén “a” té
nenit 7 té kétij ligji;

c) kérkesa pér pérfshirjen né procesin e urbanizimit dhe legalizimit té sipérfages sé zéné
shgyrtohet né Késhillin e Rregullimit té Territorit t& Republikés sé Shqipérisé. Pércaktimi “Zoné
informale”, mbi té cilén sjell pasoja juridike ky ligj, b&het me vendim t& KRRTRSH-sé.

Mbi bazén e kétij pércaktimi KRRTRSH-ja vendos kryerjen ose rishikimin e studimeve
urbanistike pér kéto zona.

Kjo kérkesé shqyrtohet brenda tre muajve nga data e depozitimit té saj né Sekretariné Teknike
té KRRTRSH-sg;

¢) hartimi i studimeve urbanistike té kétyre zonave béhet nga njésité e geverisjes vendore
brenda gjashté muajve, pas miratimit t€ zonés informale;

d) miratimi i studimeve urbanistike nga KRRTRSH-ja béhet brenda katér muajve nga miratimi
i tyre nga KRRT-té pérkatése;

dh) lejimi pér fillimin e legalizimeve té ndértesave té banimit pa leje nga KRRTRSH-ja béhet
pas plotésimit té kushteve té pércaktuara né kété ligj;

e) Késhilli i Ministrave, né bashképunim me organet e geverisjes vendore, vendos pér kryerjen
e studimeve urbanistike pér zona té veganta.

Neni 9
Dhénia e lejes sé legalizimit

1. KRRTRSH-ja, né zbatim té studimit t& miratuar me vendim té saj pér zonén informale né
shqyrtim, autorizon fillimin e legalizimeve pér ndértimet pa leje né té&, vetém pasi njésia e geverisjes
vendore, né bashképunim me strukturén gé mbulon fushén pér prishjen e ndértimeve pa leje, té keté
realizuar lirimin e sipérfageve té parashikuara pér funksione publike né studimin urbanistik té zonés
pérkatése.

2. Kur plotésohen kushtet, sipas kétij neni dhe neneve 7, 8 dhe 10 té kétij ligji, njésia e
geverisjes vendore, gé mbulon sipérfagen e zonés informale, pér té cilén éshté miratuar studimi
urbanistik, i 1éshon lejen e legalizimit kérkuesit, sipas formularit pérkatés, brenda 60 ditéve nga data e
paraqitjes sé kérkesés.

3. Ményra dhe afati i shlyerjes sé detyrimeve financiare, té pércaktuara né aktet ligjore né fuqi
dhe formulari i legalizimit pércaktohen me vendim té Késhillit t& Ministrave.

KREU IV
PRONESIA MBI SIPERFAQEN E ZENE

Neni 10
Zgjidhja e pronésisé mbi parcelén ndértimore

Zgjidhja e pronésisé mbi parcelén ndértimore nga ndértimet e banesave pa leje béhet si mé
poshté:

1. Kur sipérfagja e z&né nga ndértimet né castin e hyrjes né fuqi té kétij ligji éshté proné
jopublike e paluajtshme e shtetit, kalimi i pronésisé sé parcelés ndértimore te pronari i banesés béhet
sipas dispozitave té Kodit Civil, si mé poshté:

me pagesé té menjéhershme;

b) me pagesé me késte;

€) me marrjen me gira pér njé periudhé té caktuar.

Ményrat e pagesés, té ndarjes sé késteve, t& marrjes me qira, té afateve dhe kushteve
lehtésuese pércaktohen me vendim té Késhillit t& Ministrave.



Vlerésimi i pronés béhet sipas vlerés sé tregut né castin e kryerjes sé legalizimit.Vlera e késaj
prone pércaktohet né pérputhje me metodologjiné e propozuar nga Komiteti Shtetéror i Kthimit dhe
Kompensimit té Pronave me vendim té Kuvendit.

2. Kur sipérfagja e z&né nga ndértimet éshté proné private, legalizimi i banesés béhet pas
kalimit té pronésisé mbi sipérfagen e zéné nga pronari te ndértuesi i banesés, né pérputhje me
dispozitat e Kodit Civil.

Né rastet kur ky kalim nuk realizohet, pronari i sipérfages sé zéné nga ndértimet kompensohet
né pérputhje me ligjin nr.9235, daté 29.7.2004 “Pér kthimin dhe kompensimin e pronés”. Né kété rast,
kalimi i pronésisé sé parcelés ndértimore te ndértuesi i banesés béhet sipas pércaktimit té pikés 1 té
kétij neni.

Neni 11
Pércaktimi i sipérfages sé parcelés ndértimore

1. Sipérfagja e parcelés ndértimore, pér efekt legalizimi té banesés, duhet té jeté né cdo rast sa
trefishi i sipérfages qé zé objekti, por jo mé shumé se 500 metra katroré.

2. Shtetasve, banesa e té ciléve prishet nga studimi urbanistik, u mundésohet vénia né
dispozicion e parcelave té lira ndértimore nga njésia e geverisjes vendore, té krijuara nga studimi
urbanistik.

3. Késhilli i Ministrave pércakton me vendim kriteret dhe procedurat, mbi bazén e té cilave
béhet llogaritja e sipérfages funksionale té objektit gé do té legalizohet, né pérputhje me studimin
urbanistik té miratuar.

KREU V
DISPOZITA KALIMTARE DHE TE FUNDIT

Neni 12
Dispozita detyruese

Mosdeklarimi brenda afatit kohor, deklarimi i rremé i ndértimit dhe i sipérfages sé zéné, si dhe
mosparagitja e dokumentacionit té ploté tekniko-ligjor sjell pérjashtimin nga trajtimi dhe mospajisjen
me dokumentin e legalizimit té shtetasve gé kané ndértuar pa leje né zonat informale.

Neni 13
Aktet nénligjore

1. Ngarkohet Késhilli i Ministrave té nxjerré aktet nénligjore, sipas pércaktimeve té neneve 5,
7,8,9,10 e 11 dhe procedurén e métejshme té zbatimit té kétij ligji.
2. Ngarkohet Ministri i Rregullimit té Territorit dhe Turizmit té nxjerré udhézimin, sipas
pércaktimit té nenit 5 té kétij ligji.
Neni 14
Ky ligj hyn né fugi 15 dité pas botimit né Fletoren Zyrtare.

Shpallur me dekretin nr.4403, daté 23.11.2004 té Presidentit té Republikés sé Shqipérisé,
Alfred Moisiu



FORMULAR
A

¥

REPUBLIKA E SHQIPERISE
Bashkia / Komuna

Vetédeklarim pér legalizim

A~ Té dhéna vetjake té zotéruesit té objektit
Deklaruesi

Emér Atési Mbiemér
Adresa e truallit t&€ ndértimit

Viti i ndértimit / /
Funksioni i objektit
Ky dokument shogérohet me certifikatén familjare t€ vetédeklaruesit.

B- Lloji i pronésisé mbi té cilén éshté ndértuar

1. Proné private nése po (Shéno me kryg) [
2. Proné publike ....... (Shéno me kryq) ]
3. Pa njohje pronésie .......... (Shino me kryq) [_]

Nése &shté proné private e vetédeklaruesit, t& shogérohet me certifikaté pronésie nga ZRPP pérkatése.

C- Té dhéna urbanistike pér objektin
Sipérfagjaezéné ___ (sz
Sipérfagja e ndértimit (rnz)
Koeficienti i shfytézimit t& truallit %
Pozicioni topografik (kufizimet ) :

Veriu :
Jugu :
Lindja:
Peréndimi:
Distanca nga aksi i rrugés m
Distanca nga trotuari m

D- Té dhéna ndértimore pér objektin
Numri 1 kateve mbi tok& , nén toke
Lartésia e pérgjithshme e objektit (m)
Volumi (m’)
Lloji i mbulesés
Hyrja kryesore nga
Hyrjet e shérbimit nga
Kushte t€ veganta
Ky dokument té shoqérohet me fotografi té katér pamjeve té objektit.

Projektues (nése ka ) Zbatues (néseka) .

Emér Mbiemér Nr. Licencés Emér Mbiemér Nr. Licencés

Pér sa mé sipér, deklaroj se jané té vérteta dhe té sakta.

Vetédeklaruesi Pér Njésiné e Qeverisjes Vendore

Emér Mbiemér Firma

Datg [ /200_

Shénim: Ky dokument éshté hapi i paré pér legalizim, por i pamjaftueshém. Ai duhet té plotésohet nga kérkesat e
tjera té ligjit.

